
արձանագրային 

ԶԲԱՂՎԱԾՈՒԹՅԱՆ ԿԱՐԳԱՎՈՐՄԱՆ 2012 ԹՎԱԿԱՆԻ ՊԵՏԱԿԱՆ ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ
------------------------------------------------------------------------------------------------------------

Հավանություն տալ զբաղվածության կարգավորման 2012 թվականի պետական ծրագրին և միջոցառումների ցանկին` համաձայն NN 1 և 2 հավելվածների, և դրանք սահմանված կարգով <<Հայաստանի Հանրապետության 2012 թվականի պետական բյուջեի մասին>>  Հայաստանի Հանրապետության օրենքի նախագծի կազմում ներկայացնել Հայաստանի Հանրապետության Ազգային ժողով:

ՀՀ աշխատանքի և սոցիալական հարցերի նախարար

 Արթուր Գրիգորյան 

Հավելված N1

ՀՀ Կառավարության 2011 թվականի 

 ---------N     արձանագրային որոշման
ԶԲԱՂՎԱԾՈՒԹՅԱՆ  ԿԱՐԳԱՎՈՐՄԱՆ
2012 ԹՎԱԿԱՆԻ ՊԵՏԱԿԱՆ  ԾՐԱԳԻՐԸ
1. Զբաղվածության կարգավորման ամենամյա պետական ծրագրի (այսուհետ` ծրագիր) մշակման և իրականացման օրենսդրական հիմքը <<Բնակչության զբաղվածության և գործազրկության դեպքում սոցիալական պաշտպանության մասին>> Հայաստանի Հանրապետության օրենքն է և նրանից բխող իրավական ակտերը: 

2. Ծրագրի մշակման ժամանակ հաշվի են առնվել նաև Հայաստանի Հանրապետության Կառավարության 2008 թվականի հոկտեմբերի 30-ի N 1207-Ն որոշմամբ հաստատված <<Կայուն զարգացման ծրագրում>> ամրագրված դրույթները, Հայաստանի Հանրապետության Կառավարության 2008 թվականի հուլիսի 24-ի <<Հայաստանի Հանրապետության Կառավարության 2008-2012 թվականների գործունեության միջոցառումների ծրագիրը հաստատելու մասին>> N878–Ն որոշման պահանջները, ինչպես նաև Հայաստանի Հանրապետության Կառավարության 2012-2014թթ. միջնաժամկետ ծախսային ծրագրով նախատեսված գերակայությունները: 

3. Ծրագրի նպատակն է` 
1) բնակչության լրիվ և արդյունավետ զբաղվածության ապահովման համար պայմանների ստեղծմանն ուղղված միջոցառումների իրականացում, զբաղվածության խթանում.
2) աշխատաշուկայի ձևավորված պահանջներին համապատասխան նոր աշխատատեղերի ստեղծմանն ու համալրմանն ուղղված միջոցառումների իրականացում, աշխատաշուկայի կարիքներին արագ արձագանքում:
4. Զբաղվածության ոլորտի հիմնախնդիրներն են`
 1) Հայաստանի աշխատաշուկայում առաջարկի և պահանջարկի  խորացած անհամապատասխանություն, առանձին մասնագիտությունների գծով թափուր աշխատատեղերի լրացման խոչընդոտներ, գործազրկության իրական բարձր մակարդակ.
2) աշխատանքի տեղավորման գործում դժվարություններ կրող և աշխատաշուկայում հավասար մրցակցության անընդունակ աշխատանք փնտրող չզբաղված անձանց, մասնավորապես` հաշմանդամների զբաղվածության ապահովման և հասարակության մեջ  ինտեգրման հարցում դժվարություններ.
3) տարածքային անհամաչափ զարգացում, առանձին տարածաշրջաններում գործազրկության մակարդակների էական տարբերությունների առկայություն.

4) աշխատանքային փորձ չունեցող երիտասարդների աշխատանքի տեղավորման հնարավորությունների և  զբաղվածության ցածր մակարդակ.
5) գյուղական համայնքներում բնակչության թերզբաղվածություն, ոչ գյուղատնտեսական զբաղվածության անբավարար մակարդակ, փոքր և միջին բիզնեսի ներդրման, այդ թվում` մասնագիտական որակավորումների բարձրացման և հիմնարար գիտելիքների կատարելագործման համար հնարավորությունների սահմանափակություն.
6) օրենսդրական բարեփոխումների անհրաժեշտություն. 
7) տարածքային կառավարման և տեղական ինքնակառավարման մարմինների, աշխատանքի տեղավորման ծառայություններ մատուցող ոչ պետական կազմակերպությունների, հասարակական կազմակերպությունների հետ գործընկերային և նպատակային արդյունավետ համագործակցության  ոչ բավարար մակարդակ.

8) ծրագրերի գնահատման և մոնիթորինգի բացակայություն:
5. ՀՀ ԱՎԾ նախնական տվյալներով տնտեսական ակտիվության ցուցանիշը (ՏԱՑ) 2011թ. հունիսին 2010թ. հունիսի համեմատությամբ կազմել է 102.3%, իսկ 2011թ. հունվար-հունիսին 2010թ. հունվար-հունիսի համեմատությամբ` 104.5%: 
2011թ. սեպտեմբերի 1-ի դրությամբ հանրապետությունում գրանցված գործազրկության մակարդակը տարեսկզբի նկատմամբ նվազել է 0.5 %-ով և կազմում է 6.5%: Ըստ ԱՎԾ-ի կողմից 2010թ. իրականացված տնային տնտեսությունների կենսամակարդակի ամբողջացված հետազոտության տվյալների, գործազրկության մակարդակը` հաշվարկված Աշխատանքի միջազգային կազմակերպության կողմից  առաջարկվող մեթոդաբանությամբ, հանրապետությունում կազմել է 19.0%, այն միջինից բարձր է Կոտայքի (19.2%), Լոռու (19.7%), Շիրակի (22.0%) մարզերում և Երևան քաղաքում (29.9%):  
Գծապատկեր 1. 2010թ. ԱՎԾ-ի կողմից իրականացված տնային տնտեսությունների կենսամակարդակի ամբողջացված հետազոտության նախնական տվյալներով գործազրկության մակարդակը ՀՀ մարզերում և Երևան քաղաքում / ՀՀ սոցիալ-տնտեսական վիճակը2011թ. հունվար-ապրիլ /, տոկոսով` 

մակարդակ


2011թ.-ի հուլիսի 1-ի դրությամբ գործակալության մարզային և տարածքային կենտրոններում հաշվառված աշխատանք փնտրողների թիվը կազմել է 88.3 հազար մարդ, որը նախորդ տարվա նույն ժամանակահատվածի նկատմամբ նվազել է 12.8 %-ով (101.2 հազ. մարդ), իսկ տարեսկզբի նկատմամբ` 5.7%-ով (93.2 հազ. մարդ): Աշխատանք փնտրողների թվաքանակում կանանց տեսակարար կշիռը կազմել է  66.0% (58.2 հազ. մարդ), երիտասարդների տեսակարար կշիռը` 20.5% (18.1հազ, մարդ): Աշխատանք փնտրողների 84.0%-ը (74.1 հազ. մարդ) ստացել է գործազուրկի կարգավիճակ: Այս ցուցանիշը նախորդ տարվա նույն ժամանակահատվածի համեմատ նվազել է 14.4%-ով (84,8 հազ. մարդ), իսկ տարեսկզբի նկատմամբ` 5.9%-ով (78.8 հազ. մարդ): Գործազուրկների թվաքանակում կանանց տեսակարար կշիռը տարեսկզբի համեմատ նվազել է` 0.1%-ով և կազմում է 70.0%: 16-30 տարեկան երիտասարդների տեսակարար կշիռը գործազուրկների թվաքանակում կազմել է 18.5% կամ 13.7 հազ. մարդ:  

Գծապատկեր 2. Գործազուրկների կազմն ըստ տարիքային խմբերի *                              

  Գծապատկեր 3. Գործազուրկների կազմն ըստ կրթության*  

* Ըստ ԶՊԾԳ-ի կողմից կազմված 2011թ 2-րդ եռամսյակի վիճակագրական հաշվետվության

Շարունակում է բարձր մնալ մեկ տարուց ավելի գործազուրկի կարգավիճակում գտնվող անձանց թվաքանակը, որը կազմում է գործազուրկների ընդհանուր թվաքանակի  55.6%-ը:  Երկարատև գործազրկությունը լուրջ հիմնախնդիր է, քանի որ ժամանակի ընթացքում այդ կարգավիճակում գտնվող անձինք` կորցնելով աշխատանքային հմտությունները, աշխատաշուկայում դառնում են անմրցունակ: Այս խմբում մեծ թիվ են կազմում 50-ից /32.0%/ բարձր տարիք ունեցողները և հաշմանդամները: 

Գործատուների կողմից ներկայացվող թափուր աշխատատեղերի  ամսական միջին թիվը 2010թ. կազմել է 1404, որի  50.0%-ից ավելին կրկնվող հայտերն են: 2011թ. վեց ամսվա կտրվածքով թափուր աշխատատեղերի  ամսական միջին թիվը կազմել է 1376: Թափուր աշխատատեղերի չլրացման պատճառները տարբեր են` աշխատուժի մասնագիտական որակավորման անհամապատասխանություն գործատուի պահանջներին, աշխատանքային ոչ բավարար պայմաններ, չկանոնավորված աշխատաժամեր, ցածր աշխատավարձ, որոշ մարզերում համապատասխան մասնագիտությամբ աշխատուժի բացակայություն: Եթե մայրաքաղաքում մեծ տոկոս է կազմում բանվորական և սպասարկման ոլորտների մասնագետների պահանջարկը (շուրջ 65.6%), մարզերում հիմնականում գերակշռում է բժիշկների և ուսուցիչների պահանջարկը: 
Տարեսկզբից աշխատանքի է տեղավորվել 5641 աշխատանք փնտրող, ինչը նախորդ տարվա նույն ժամանակահատվածի նկատմամբ նվազել է 1.8%-ով (5744մարդ): Աշխատանքի տեղավորվածներից  3293-ը (60.5%-ը) կանայք են, 1468-ը (27.1%-ը) երիտասարդներ են: Աշխատանքի տեղավորվածների թվաքանակում ամենամեծ տեսակարար կշիռը կազմում են արդյունաբերության ոլորտում տեղավորվածները` 22.1%,  ավտոմեքենաների առևտրի, կենցաղային արտադրատեսակների ու անձնական օգտագործման իրերի նորոգման ոլորտներում տեղավորվածները` 20.4%  և շինարարության ոլորտում տեղավորվածները` 12.2%: 

Երիտասարդները աշխատանքի տեղավորման հարցում ունեն լուրջ խնդիրներ: Նրանք չունենալով աշխատանքային փորձ և հմտություններ, հաճախ մերժվում են գործատուի կողմից: Աշխատանք փնտրողների մեջ առաջին անգամ աշխատանք փնտրող անձինք կազմել են 14889 մարդ, որոնցից 1520-ը տվյալ տարվա շրջանավարտներ են: 

Զբաղվածության կարգավորման 2011 թվականի պետական ծրագրով  8 ամսվա ընթացքում միջոցառումների իրականացման արդյունքում արձանագրվել է հետևյալը.

1) տարվա ընթացքում զբաղվածության մարզային և տարածքային կենտրոններում խորհրդատվություն ստացող անձանց թվաքանակի աճ` առնվազն      10 % -ը: 6 ամսվա ընթացքում զբաղվածության մարզային և տարածքային կենտրոններում խորհրդատվություն է ստացել 103389 անձ, համասնությամբ նախատեսված 100000-ի փոխարեն, գրանցվել է 3 % աճ / սակայն <<Վարձատրվող հասրակական աշխատանքների կազմակերպում>> ծրագրի դադարեցման հետևանքով հնարավոր է չապահովվի նախատեսված 10%-ի աճը/ և մինչև տարեվերջ կանխատեսվում է 6% -ի աճ:

2) Զբաղվածության ակտիվ ծրագրերում ընդգրկվածների թվաքանակի աճ` առնվազն 1%-ով: 8 ամսվա ընթացքում զբաղվածության ակտիվ ծրագրերում ընդգրկվածների թիվը կազմել է 2522 աշխատանք փնտրող (միջազգային կազմակերպությունների միջոցով իրականացված ծրագրերում ընդգրկվել են ևս 150 աշխատանք փնտրող):  Տարվա համար ակտիվ ծրագրերում նախատեսված էր ընդգրկել 6952 աշխատանք փնտրող, սակայն <<Վարձատրվող հասրակական աշխատանքների կազմակերպում>> ծրագրի դադարեցման հետևանքով` 4959 աշխատանք փնտրողի փոխարեն ծրագրում ընդգրկվեց 1197 մարդ և նախատեսված  6952 աշխատանք փնտրողի փոխարեն կընդգրկվի 3190 աշխատանք փնտրող: Ակտիվ ծրագրերում 8 ամսվա ընթացքում /ընդգրկվածների թվաքանակով/ զբաղվածության պետական ծրագիրը կատարվել է 79.1%-ով և մինչև տարեվերջ կապահովվի ծրագրի նախատեսված 1% աճը:

3) Աշխատանքի տեղավորվածների թվի աճ` առնվազն 2 %-ով: 8 ամսվա ընթացքում աշխատանքի է տեղավորվել 7367 աշխատանք փնտրող, տարվա համար նախատեսված 9500-ի փոխարեն: Մինչև տարեվերջ կանխատեսվում է 10000 աշխատանք փնտրողի աշխատանքի տեղավորում և աշխատանքի տեղավորվածների ցուցանիշի աճը նախատեսված 2 %-ի փոխարեն կկազմի 5 %:

4) Հաշվառված երիտասարդների աշխատանքի տեղավորում` առնվազն 1%: 8 ամսվա ընթացքում աշխատանքի է տեղավորվել հաշվառված երիտասարդների 10.2%-ը (1961 անձ), նախատեսված  1%-ի փոխարեն:

5) Հաշվառված` աշխատաշուկայում անմրցունակ անձանց աշխատանքի տեղավորում` առնվազն 1%-ով, առաջին կիսամյակի ընթացքում աշխատանքի է տեղավորվել աշխատաշուկայում անմրցունակ անձանց (19404 անձ)  3.5%-ը` տարվա համար նախատեսված 1%-ի փոխարեն: 

6) Զբաղվածության մարզային և տարածքային կենտրոնների հետ համագործակցող գործատուների թվի աճ` առնվազն 10%-ով, առաջին կիսմյակում <<գործատուի հարցաթերթիկով>> իրականացված ուսումնասիրության արդյունքում աճել է զբաղվածության մարզային և տարածքային կենտրոնների հետ համագործակցող գործատուների թիվը 11.1%-ով` տարվա համար նախատեսված 10%-ի փոխարեն: 

7) Մասնագիտական ուսուցման դասընթացներն ավարտածների մինչև 50%-ի աշխատանքի տեղավորում ( 1 տարվա ընթացքում)՝ 2010թ. մասնագիտական ուսուցման դասընթացներն ավարտածների 46%-ն ընդունվել է աշխատանքի և մինչև տարեվերջ կապահովվի նախատեսված 50%-ը:
6. Բնակչության զբաղվածության կարգավորման ամենամյա պետական ծրագրերն են`
1)  գործազրկության նպաստի  վճարումը.
2)  գործազուրկների մասնագիտական ուսուցումը.
3) աշխատանք փնտրող չզբաղված հաշմանդամների մասնագիտական ուսուցումը, աշխատանքային ունակությունների վերականգնումը. 

4) գյուղատնտեսական նշանակության հողի սեփականատեր հանդիսացող աշխատանք փնտրող անձանց մասնագիտական ուսուցումը.
5) երկարամյա ծառայության, արտոնյալ պայմաններով և մասնակի կենսաթոշակ ստացող աշխատանք փնտրող չզբաղված անձանց վերամասնագիտացումը.

6) այլ վայր աշխատանքի գործուղման կապակցությամբ գործազուրկների և աշխատանք փնտրող չզբաղված հաշմանդամների նյութական ծախսերի հատուցումը.

7) ձեռնարկատիրական գործունեությամբ զբաղվելու նպատակով պետական գրանցման համար գործազուրկներին և աշխատանք փնտրող չզբաղված հաշմանդամներին տրամադրվող ֆինանսական աջակցությունը.

8) աշխատաշուկայում անմրցունակ անձանց աշխատանքի ընդունելիս աշխատավարձի մասնակի փոխհատուցումը գործատուին.

9) վարձատրվող հասարակական աշխատանքների կազմակերպումը.

10) աշխատանքի տոնավաճառի  կազմակերպումը.

11) մասնագիտություն ունեցող, սակայն աշխատանքային փորձ չունեցող  գործազուրկների  և աշխա​տանք փնտրող չզբաղված հաշմանդամների աշխատանքային պրակտիկայի կազմակերպումը գործատուի մոտ.
12) աշխատանք փնտրող չզբաղված հաշմանդամների համար աշխատատեղերի հարմարեցումը գործատուի մոտ.

13) աշխատաշուկայի հետազոտման և կանխատեսման աշխատանքների   կազմակերպումը.
14) թաղման նպաստի վճարումը:
Բնակչության զբաղվածության կարգավորումն իրականացվում է ինչպես պետական, այնպես էլ միջազգային և այլ կազմակերպությունների հետ իրականացվող ծրագրերի և միջոցառումների արդյունքում:  

7. Զբաղվածության պետական ծրագրերի և միջոցառումների իրականացման արդյունքում ակնկալվում է.

1) տարվա ընթացքում զբաղվածության մարզային և տարածքային կենտրոններում խորհրդատվություն ստացող անձանց թվաքանակի աճ` առնվազն 15 %-ով. 
2) զբաղվածության ակտիվ ծրագրերում ընդգրկվածների թվաքանակի աճ` առնվազն 1% -ով. 
3) մասնագիտական ուսուցման դասընթացներն ավարտածների մինչև 50%-ի աշխատանքի տեղավորում ( 1 տարվա ընթացքում).

4) աշխատանքի տեղավորվածների թվի աճ` առնվազն 20 %-ով. 
5) հաշվառված աշխատաշուկայում անմրցունակ անձանց աշխատանքի տեղավորում` առնվազն 5%-ով. 
6) հաշվառված երիտասարդների աշխատանքի տեղավորում` առնվազն 20%. 
7) զբաղվածության մարզային և տարածքային կենտրոնների հետ համագործակցող գործատուների թվի աճ` առնվազն 5 %-ով: 
ՀՀ աշխատանքի և սոցիալական հարցերի նախարար

 Արթուր Գրիգորյան
Հավելված N2
ՀՀ Կառավարության 2011 թվականի 

	Կատարման ժամկետը
	Ֆինանսավորման աղբյուրը

	1.


	Աշխատանք փնտրող անձանց խորհրդա​տվության տրամադրում և հաշվառում 
	ՀՀ աշխատանքի և սոցիալական հարցերի նախարարություն
	Իրականացնել շուրջ 247500 աշխատանք փնտրող ան​ձանց խորհրդատվություն, որի մեջ ներառվում է նաև հաշ​վառվող անձանց թվաքանակը 
	տարվա ընթացքում
	ֆինանսավորում չի պահանջում

	2.


	Աշխատանք փնտրող անձանց աշխա​տանքի տեղավորման աջակցություն 
	ՀՀ աշխատանքի և սոցիալական հարցերի նախարարություն
	Իրականացնել շուրջ 11500 աշ​խատանք փնտրող չզբաղ​ված անձանց աշխատանքի տեղավորման միջնորդություն
	տարվա ընթացքում 
	ֆինանսավորում չի պահանջում 

	3.


	Աշխատուժի առաջարկի և պահանջարկի գնահատման նպատակով աշխա​տաշուկայի վերաբերյալ տվյալների հավաքագրում 
	ՀՀ աշխատանքի և սոցիալական հարցերի նախարարություն
	Գործատուների հետ համագործակցության արդյունքում յուրաքանչյուր ամիս ստանալ 1300-1350    թափուր աշխատատեղի հայտ 
	տարվա ընթացքում 
	ֆինանսավորում չի պահանջում 



	4.
	Ծրագրերի արդյունավետության  մոնի​տո​րինգ և գնահատում, տեղեկատվական բազաների տվյալների համադրում
	ՀՀ աշխատանքի և սոցիալական հարցերի նախարարություն
	Կատարել համակարգում իրա​կանացվող զբաղվա​ծության ծրագրերի մոնի​տորիգ և գնահատում
	տարվա ընթացքում 
	ֆինանսավորում չի պահանջում 

	5.
	Գործատուների հետ համագործակ​ցու​թյան արդյունավետության բարձրացման ձևերի և մեթոդների կատարելագործում
	ՀՀ աշխատանքի և սոցիալական հարցերի նախարարություն
	Կատարել ուսումնասիրու​թյուն` տարեկան 2 անգամ, ընտրանքով ձևավորված 4000 գործատուի մոտ 
	տարվա ընթացքում
	միջազգային դոնոր կազմակերպու-թյուններ 

	6.
	Համակարգի տեղեկատվական բազա​ների շարունակական կատարելա​գործում, շահագործում, տեղեկատվական հոսքերի փոխանակման ապահովում (“Գործ” ծրագիր)                                                            
	ՀՀ աշխատանքի և սոցիալական հարցերի նախարարություն
	Կատարել համակարգում հաշվառված շուրջ 75000 գործազուրկների և զբաղվածների տվյալների բազայի համադրում 
	տարվա ընթացքում
	Հայաստանի Հանրապետության պետական բյուջե 

	7.
	 Սոցիալական գործընկերության  ամրա​պնդում և զարգացում, զբաղվածության պետական ծրագրերի մշակմանը և իրականացմանը սոցիալական գործընկեր կողմերի մասնակցության ապահովում
	ՀՀ աշխատանքի և սոցիալական հարցերի նախարարություն
	 Հրավիրել հանրապետական համաձայնեցման կոմիտեի նիստ եռամսյակը մեկ անգամ և անհրաժեշտությունից ելնելով
	տարվա ընթացքում
	ֆինանսավորում չի պահանջում 

	8.
	Զբաղվածության բնագավառը կարգա​վորող օրենսդրության կատարելա​գործ​ման ուղղությամբ առաջարկությունների ներկայացում
	ՀՀ աշխատանքի և սոցիալական հարցերի նախարարություն
	Օրենսդրության կատարելագործում
	տարվա ընթացքում
	ֆինանսավորում չի պահանջում 

	9.
	Զբաղվածության պետական ծրագրերի հանրային իրազեկում
	ՀՀ աշխատանքի և սոցիալական հարցերի նախարարություն
	Յուրաքանչյուր ամիս և անհրաժեշտությունից ելնելով տեղեկատվություն տալ համակարգում իրականացվող ծրագրերի վերաբերյալ
	տարվա ընթացքում
	ֆինանսավորում չի պահանջում 

	10.
	Գործազրկության նպաստի վճարում

	ՀՀ աշխատանքի և սոցիալական հարցերի նախարարություն
	Վճարել գործազրկության նպաստ ամսական միջին թվով  20850 գործազուրկի  
	տարվա ընթացքում
	Հայաստանի Հանրապետության պետական բյուջե 

	11.
	Գործազուրկների մասնագիտական ուսուց​ման կազմակերպում և գյուղատն​տե​սական նշանակության հողի սեփակա​նատեր հանդիսացող աշխատանք փնտրող անձանց մասնագիտական ուսուցում 


	ՀՀ աշխատանքի և սոցիալական հարցերի նախարարություն
	Կազմակերպել 1346  գոր​ծա​զուրկի, այդ թվում`  գյուղա​տն​տեսական նշանակության հողի սեփականատեր հանդի​սացող 336 աշխատանք փնտրող   անձանց մասնա​գի​տական ուսուցում 

	տարվա ընթացքում
	Հայաստանի Հանրապետության պետական բյուջե 

	12.
	Հաշմանդամների աշխատանքային ունա​կությունների վերականգնում և մասնա​գիտական ուսուցման  կազմակերպում

	ՀՀ աշխատանքի և սոցիալական հարցերի նախարարություն
	Կազմակերպել 77 հաշման​դամի աշխատանքային ունա​կությունների վերականգնում և մասնագիտական ուսուցում

	տարվա ընթացքում
	Հայաստանի Հանրապետության պետական բյուջե 

	13.
	Երկարամյա ծառայության և արտոնյալ պայմաններով կենսաթոշակ ստացող աշխատանք փնտրող չզբաղված անձանց վերամասնագիտացման կազմակերպում 
	ՀՀ աշխատանքի և սոցիալական հարցերի նախարարություն
	Կազմակերպել 15 երկարամ​յա ծառայության և արտոնյալ պայմաններով կենսաթոշակ ստացող աշխատանք փնտ​րող չզբաղված անձանց վերամասնագիտացում

	տարվա ընթացքում
	Հայաստանի Հանրապետության պետական բյուջե 

	14.
	Այլ վայր աշխատանքի գործուղման  կապակցությամբ գործազուրկների նյութական ծախսերի հատուցում 
	ՀՀ աշխատանքի և սոցիալական հարցերի նախարարություն
	Կազմակերպել այլ վայր աշ​խատանքի գործուղման կա​պակցությամբ 30 գործա​զուր​կի և հաշմանդամի նյութա​կան ծախսերի հատուցում

	տարվա ընթացքում
	Հայաստանի Հանրապետության պետական բյուջե 

	15.
	Ձեռնարկատիրական գործունեությամբ զբաղվելու նպատակով պետական գրանցման համար գործազուրկներին և հաշմանդամներին տրամադրվող ֆինան​սական աջակցություն

	ՀՀ աշխատանքի և սոցիալական հարցերի նախարարություն
	Կազմակերպել ձեռնարկա​տիրական գործունեությամբ զբաղվելու նպատակով պե​տական գրանցման համար 140 գործազուրկի և  հաշման​դամի ֆինանսական աջակ​ցության տրամադրում

	տարվա ընթացքում
	Հայաստանի Հանրապետության պետական բյուջե 

	16.
	Աշխատաշուկայում անմրցունակ անձանց աշխատանքի ընդունելու դեպքում աշխա​տավարձի մասնակի փոխհատու​ցում գործատուին

	ՀՀ աշխատանքի և սոցիալական հարցերի նախարարություն
	Կազմակերպել աշխատաշու​կայում անմրցունակ 180  ան​ձանց աշխատանքի ընդունե​լու դեպքում գործատուին աշ​խատավարձի մասնակի փոխհատուցում 

	տարվա ընթացքում
	Հայաստանի Հանրապետության պետական բյուջե

	17.
	 Թաղման նպաստի վճարում

	ՀՀ աշխատանքի և սոցիալական հարցերի նախարարություն
	Վերջին 3 տարվա վերլուծու​թյան արդյունքներով` կան​խատեսվում է 126 գործա​զուր​կի մահվան դեպքում  թաղման նպաստի վճարում

	տարվա ընթացքում
	Հայաստանի Հանրապետության պետական բյուջե

	18.
	Աշխատաշուկայի հետազոտման և կանխատեսման  աշխատանքների կազմակերպում

	ՀՀ աշխատանքի և սոցիալական հարցերի նախարարություն
	Իրականացնել մեկ հետա​զոտություն աշխատաշուկայի կանխատեսման նպատակով


	տարվա ընթացքում
	Հայաստանի Հանրապետության պետական բյուջե 

	19.
	Վարձատրվող հասարակական աշխա​տանքների  կազմակերպում 
	ՀՀ աշխատանքի և սոցիալական հարցերի նախարարություն
	Աշխատանք փնտրող ան​ձանց ապահովել ժամանա​կավոր աշխատանքով
	տարվա ընթացքում
	Համայնքային բյուջե, միջազգային կազ​մակերպություններ

	20.
	Թափուր աշխատատեղերի տոնա​վաճառի կազմակերպում, արդյունքների գնահատում և կատարելագործում
	ՀՀ աշխատանքի և սոցիալական հարցերի նախարարություն
	Կազմակերպել 6 աշխա​տան​քի տոնավաճառ առնվազն 200 գործատուի մասնակցու​թյամբ, որի արդյուքում կհա​մա​լրվի  թափուր աշխատա​տեղերի  30%-ը

	տարվա ընթացքում
	Հայաստանի Հանրապետության պետական բյուջե 

	21.
	Մասնագիտություն ունեցող, սակայն աշխատանքային փորձ չունեցող գործազուրկների և աշխատանք փնտրող չզբաղված հաշմանդամների  աշխա​տանքային պրակտիկայի կազմակեր​պումը գործատուի մոտ
	ՀՀ աշխատանքի և սոցիալական հարցերի նախարարություն
	Կազմակերպել մասնագի​տու​թյուն ունեցող, սակայն աշ​խա​տանքային փորձ չունեցող 300 գործազուրկների և աշ​խա​տանք փնտրող չզբաղված հաշմանդամների  աշխա​տան​քային պրակտիկան գոր​ծատուի մոտ
	տարվա ընթացքում
	Հայաստանի Հանրապետության պետական բյուջե

	22.
	Գործատուի մոտ աշխատանք փնտրող չզբաղված հաշմանդամների համար աշխատատեղերի հարմարեցման կազմակերպում
	ՀՀ աշխատանքի և սոցիալական հարցերի նախարարություն
	Կազմակերպել աշխատանք փնտրող չզբաղված 55 հաշ​մանդամների համար հարմա​րեցված աշխատատեղեր գործատուի մոտ
	տարվա ընթացքում
	Հայաստանի Հանրապետության պետական բյուջե

	23.
	Աշխատանքի ակումբների աշխատանք​ների կազմակերպում և համակարգում
	ՀՀ աշխատանքի և սոցիալական հարցերի նախարարություն
	Զբաղվածության կենտրոն​ներում ստեղծված 11 աշխա​տան​քային ակումբներից յու​րաքանչյուրում տարվա ըն​թացքում խմբային աշխա​տանքներում կընդգրկվի միջինը 200  աշխատանք փնտրող չզբաղված անձ                                             
	տարվա ընթացքում
	միջազգային դոնոր կազմակերպություն

ներ 

	24.
	“Երիտասարդների մասնագիտական կողմնորոշման կենտրոն” ՊՈԱԿ-ի գործունեության կազմակերպում
	ՀՀ աշխատանքի և սոցիալական հարցերի նախարարություն
	5000 շահառուի աշխատան​քի ընտրության և մաս​նագի​տական կողմնորոշման խոր​հրդատվության տրամադրում 
	տարվա ընթացքում
	Հայաստանի Հանրապետության պետական բյուջե 

	25.

	 Մասնագիտական ուսուցման կազմա​կերպում այլ կազմակերպությունների հետ համագործակցության արդյունքում (մի​ջազգային կազմակերպություններ, ՀԳՀՄ Զբաղվածության մասնավոր գործակա​լությունների ճյուղային միություն, ՀԿ-ներ, ուսումնական կենտրոններ, գործա​տուներ)
	ՀՀ աշխատանքի և սոցիալական հարցերի նախարարություն
	Կազմակերպել  աշխատանք փնտրող չզբաղված անձանց մասնագիտական  ուսուցում
	տարվա ընթացքում
	Հասարակական կազմակերպություն

ներ,
միջազգային դոնոր կազմակերպություն ներ


ՀՀ աշխատանքի և սոցիալական հարցերի նախարար

 Արթուր Գրիգորյան

Տեղեկանք-հիմնավորում
“Զբաղվածության կարգավորման 2012 թվականի պետական ծրագրին և միջոցառումների 
ցանկին հավանություն տալու մասին”  ՀՀ Կառավարության

արձանագրային որոշման նախագծի
	               Իրավական ակտի հիմնավորումը

	1.
	Անհրաժեշտությունը

	
	<<Զբաղվածության կարգավորման 2012 թվականի պետական ծրագրին և միջոցառումների ցանկին հավանություն տալու մասին>>  ՀՀ Կառավարության արձանագրային որոշման նախագիծը մշակվել է հիմք ընդունելով <<Բնակչության զբաղվածության և գործազրկության դեպքում սոցիալական պաշտպանության մասի>> Հայաստանի Հանրապետության օրենքի 12-րդ հոդվածի 2-րդ, 4-րդ և 5-րդ մասերը: 

	2.
	Ընթացիկ իրավիճակը և խնդիրները

	
	Ամենամյա ծրագիրը յուրաքանչյուր տարի մշակում է լիազորված մարմինը` յուրաքանչյուր տարվա համախմբված պետական բյուջեի նախագծի մշակման շրջանակներում: Ամենամյա ծրագիրը քննարկվում է Հանրապետական եռակողմ հանձնաժողովում և հանձնաժողովի կողմից տրված եզրակացության հետ միասին ներկայացվում է ՀՀ կառավարության քննարկմանը և հաստատմանը, որից հետո ներառվում է համախմբված պետական բյուջեում և ներկայացվում է ՀՀ ԱԺ: 

2011թ.-ի հուլիսի 1-ի դրությամբ գործակալության մարզային և տարածքային կենտրոններում հաշվառված աշխատանք փնտրողների թիվը կազմել է 88.3 հազար մարդ: Աշխատանք փնտրողների թվաքանակում կանանց տեսակարար կշիռը կազմել է  66.0% (58.2 հազ. մարդ), երիտասարդների տեսակարար կշիռը` 20.5% (18.1հազ, մարդ): Աշխատանք փնտրողների 84.0%-ը (74.1 հազ. մարդ) ստացել է գործազուրկի կարգավիճակ:): Գործազուրկների թվաքանակում կանանց տեսակարար կշիռը տարեսկզբի համեմատ նվազել է` կազմում է 70.0%: 16-30 տարեկան երիտասարդների տեսակարար կշիռը գործազուրկների թվաքանակում կազմել է 18.5% կամ 13.7 հազ. մարդ:  

2011թ. հունվարի 1-ի դրությամբ հանրապետությունում գործազրկության մակարդակը կազմել է 6.9%: Այն հանրապետության միջինից բարձր է  Լոռու` 11.1%,  Սյունիքի` 10.1 %, Շիրակի` 9.6 %, Կոտայքի` 9.3%, Տավուշի` 8.7% մարզերում և Երևան քաղաքում 8.1%:  
2010թ. ընթացքում աշխատանքի է տեղավորվել 11341 աշխատանք փնտրող, այս ցուցանիշը նախորդ տարվա նույն ժամանակահատվածի նկատմամբ աճել է 20.4 %-ով: Աշխատանքի տեղավորվածներից 6520-ը կանայք են, 2966–ը` երիտասարդներ:
2010թ. ընթացքում գործազրկության նպաստի ստացման իրավունք է ձեռք բերել շուրջ 27764 գործազուրկ: Ֆինանսատնտեսական ճգնաժամով պայմանավորված` նպաստառու գործազուրկների թվաքանակը ամսական հաստատված 21000-ի փոխարեն կազմել է  24546: 
Մասնագիտական ուսուցում ծրագրով նախատեսված 1470 անձի փոխարեն ծրագրում ընդգրկվել է 1603 անձ, որից 82-ը` հաշմանդամ: Մասնագիտական ուսուցում անցածներից աշխատանքի է տեղավորվել 351 անձ, որից 17-ը` հաշմանդամ:
Ձեռնարկատիրական գործունեության պետական գրանցման համար գործազուրկներին և հաշմանդամներին պետական աջակցություն ծրագրով ֆինանսական աջակցություն է ցուցաբերվել նախատեսված 100-ի փոխարեն 117 անձի, որից 47-ը կանայք են, 8-ը` հաշմանդամ: 
Աշխատաշուկայում անմրցունակ անձանց աշխատանքի  տեղավորման աջակցության նպատակով աշխատավարձի մասնակի փոխհատուցում գործատուին ծրագրով նախատեսված 180-ի փոխարեն հաշվետու ժամանակահատվածում ընդգրկվել է 194 անձ, որից 91-ը հաշմանդամ: 

Այլ վայր աշխատանքի գործուղվող գործազուրկի նյութական ծախսերի հատուցման ծրագրով նախատեսված 30-ի փոխարեն այլ վայր աշխատանքի է գործուղվել 19 գործազուրկ: 
 Թափուր աշխատատեղերի տոնավաճառի կազմակերպում ծրագրով իրականացվել է  թվով 6 տոնավաճառ` Վանաձոր, Գյումրի,  Իջևան, Երևան, Գավառ, Աբովյան քաղաքներում, որոնց մասնակցել են 279 գործատու, 17800 աշխատանք փնտրող: Տոնավաճառների ընթացքում ներկայացվել է 1478 թափուր աշխատատեղ, որից 458-ը լրացվել է: 

         Վարձատրվող հասարակական աշխատանքների կազմակերպում ծրագրում ընդգրկվել է 314 համայնք (որից 31-ը քաղաքային, 283-ը գյուղական) նախորդ տարվա 218-ի փոխարեն: Իրականացվել է 457 ծրագիր` 204699 մարդ/օր ծավալով: Ծրագրում ընդգրկված անձանց թիվը կազմել է 6300` նախորդ տարվա 4703-ի փոխարեն: Ծրագրի իրականացման համար հատկացված միջոցներից չի ծախսվել 32300,0 հազ. դրամ` հիմնականում համայնքների կողմից ներդրումային ծրագրեր չիրականացվելու պատճառով:

Աշխատաշուկայի հետազոտման և կանխատեսման աշխատանքների կազմակերպում ծրագրով իրականացվել է «Ուսումնասիրություն տնտեսության ճյուղերում» թեմայով հետազոտություն, որի նպատակը տնտեսության ճյուղերի զարգացման հնարավորությունների գնահատումն է ՀՆԱ-ի աճի տեսանկյունից և ըստ ոլորտների պահանջարկ ունեցող մասնագիտությունների կանխատեսումը:

	3.
	Տվյալ բնագավառում իրականացվող քաղաքականությունը

	
	Հայաստանի աշխատաշուկային հատուկ են անցումային երկրների աշխատաշուկայի առանձնահատկությունները, որոնցից հիմնականը` առաջարկի և պահանջարկի խզումն է, արդյունքում`  գործազրկության բարձր մակարդակը:

Զբաղվածության բնագավառում վարվող քաղաքականությունը, միտված է բնակչության լրիվ և արդյունավետ զբաղվածության և արժանապատիվ աշխատանքի պայմանների ապահովմաը, այդ թվում` թափուր և նոր ստեղծվող աշխատատեղերի արագ, արդյունավետ և որակյալ կադրերով համալրում, աշխատանք փնտրողների մրցունակության բարձրացում և աշխատաշուկայի պահանջներին համապատասխանեցում, մասնագիտական կողմնորոշման արդյունավետ համակարգի ներդրում, բնակչության զբաղվածության պետական և մասնավոր ծառայությունների արդյունավետության բարձրացում, աշխատանքի առողջ և անվտանգ պայմանների և արդարացի վարձատրության ապահովում, ինչպես նաև սոցիալ-աշխատանքային լրացուցիչ երաշխիքների արդյունավետ ապահովման նպատակով սոցիալական գործընկերության զարգացում: 


	4.
	Կարգավորման նպատակը և բնույթը

	
	Զբաղվածության 2012թ. պետական ծրագրերի նպատակն է` 

--բնակչության լրիվ և արդյունավետ զբաղվածության ապահովման համար պայմանների ստեղծմանն ուղղված միջոցառումների իրականացում, զբաղվածության խթանում.

--աշխատաշուկայի ձևավորված պահանջներին համապատասխան նոր աշխատատեղերի ստեղծմանն ուղղված միջոցառումների իրականացում, աշխատաշուկայի կարիքներին արագ արձագանքում:

Զբաղվածության ակտիվ քաղաքականության իրականանացումն ու զբաղվածության պասսիվ ծրագրերին հատկացվող ֆինանսական միջոցների մասնակի փոխանցումն է զբաղվածության բնագավառում իրականացվող ակտիվ ծրագրերին: Աշխատանքի տեղավորման խթանումը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարության աշխատակազմի`
- աշխատանքի և զբաղվածության վարչությունը,

- <<Զբաղվածության պետական ծառայություն>> գործակալությունը

	6.
	Ակնկալվող արդյունքը

	
	Զբաղվածության պետական ծրագրերի և միջոցառումների իրականացման արդյունքում ակնկալվում է.

1) տարվա ընթացքում զբաղվածության մարզային և տարածքային կենտրոններում խորհրդատվություն ստացող անձանց թվաքանակի աճ` առնվազն 15%-ով.

2) զբաղվածության ակտիվ ծրագրերում ընդգրկվածների թվաքանակի աճ` առնվազն 1% -ով. 

3) մասնագիտական ուսուցման դասընթացներն ավարտածների մինչև 50%-ի աշխատանքի տեղավորում ( 1 տարվա ընթացքում).

4) աշխատանքի տեղավորվածների թվի աճ` առնվազն 20 %-ով.
5) հաշվառված` աշխատաշուկայում անմրցունակ անձանց աշխատանքի տեղավորում` առնվազն 5%-ով.

6) հաշվառված երիտասարդների աշխատանքի տեղավորում` առնվազն 20%.

7) զբաղվածության մարզային և տարածքային կենտրոնների հետ համագործակցող գործատուների թվի աճ` առնվազն 5 %-ով:




ՀՀ աշխատանքի և սոցիալական հարցերի նախարար

 Արթուր Գրիգորյան 

ՏԵՂԵԿԱՆՔ

<<Զբաղվածության կարգավորման 2012 թվականի պետական ծրագրին և միջոցառումների ցանկին հավանություն տալու մասին>> ՀՀ Կառավարության արձանագրային որոշման նախագծի ընդունման կապակցությամբ  ՀՀ պետական բյուջեում եկամուտների և ծախսերի էական ավելացման կամ նվազեցման մասին

Զբաղվածության կարգավորման 2012 թվականի պետական ծրագրին հատկացվող ֆինանսական միջոցները  նախատեսված են  Հայաստանի Հանրապետությունում պետական միջնաժամկետ ծախսերի ծրագրի մշակման մշտապես գործող բարձրագույն խորհրդի 20.05.2011 թ. № 23.6/73888-11 որոշմամբ ՀՀ աշխատանքի և սոցաիալական հարցերի նախարարության համար նախատեսված ֆինանսավորման կողմնորոշիչ չափաքանակների շրջանակներում, ինչպես նաև ներառված են 2012 թվականի պետական բյուջեի նախագծում:

ՏԵՂԵԿԱՆՔ

<<Զբաղվածության կարգավորման 2012 թվականի պետական ծրագրին և միջոցառումների ցանկին հավանություն տալու մասին>> ՀՀ Կառավարության արձանագրային որոշման նախագծի ընդունման առնչությամբ այլ իրավական ակտեր կամ դրանց ընդունման անհրաժեշտության բացակայության մասին
	1.
	<<Զբաղվածության կարգավորման 2012 թվականի պետական ծրագրին և միջոցառումների ցանկին հավանություն տալու մասին>> ՀՀ Կառավարության արձանագրային որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չկա:


	2.
	<<Զբաղվածության կարգավորման 2012 թվականի պետական ծրագրին և միջոցառումների ցանկին հավանություն տալու մասին>> ՀՀ Կառավարության արձանագրային որոշման նախագծի ընդունումը  չի հակասում միջազգային պայմանագրերով ստանձնած պարտավորություններին:



ՀՀ աշխատանքի և սոցիալական հարցերի նախարար

 Արթուր Գրիգորյան
Ամփոփաթերթ

<<Զբաղվածության  կարգավորման 2012 թվականի պետական ծրագրին և միջոցառումների ցանկին հավանություն տալու մասին>> Հայաստանի Հանրապետության Կառավարության արձանագրային որոշման նախագծի վերաբերյալ ՀՀ ֆինանսների, ՀՀ էկոնոմիկայի, ՀՀ տարածքային կառավարման, ՀՀ կրթության  նախարարություններից, ՀՀ ազգային վիճակագրական ծառայությունից, Հայաստանի Արհմիությունների կոնֆեդերացիայից և Հայաստանի գործատուների միությունից ստացված առարկությունների և առաջարկությունների վերաբերյալ
	Հ/Հ
	Առարկության, առաջարկության հեղինակը.

գրության ստացման ամսաթիվը, գրության համարը


	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

28.07.2011թ.

N3/4.3-1/82338-11


	Առաջարկում է նախագիծը շրջանառության մեջ դնել 2011 թվականի հունվարի 13-ի ՀՀ կառավարության N 111-Ն որոշման հավելված 1-ի 90-րդ կետում նշված ժամկետում` ընթացիկ տարվա սեպտեմբերի 2-րդ տասնօրյակում, այսինքն մինչև ՀՀ 2012 թվականի պետական բյուջեի նախագծի կազմման ավարտը: 


	Առաջարկությունը չի ընդունվել, քանի որ ՀՀ Կառավարության 2011թ. հունվարի 13-ի N111-Ն որոշման հավելված N1-ի 90-րդ կետում նշված ժամկետում` սեպ​տեմբերի 2-րդ տասնօրյակում, նախագիծը պետք է ներկայացվի ՀՀ Կառավարություն, իսկ մինչ այդ սահմանված կարգով այն պետք է ներկայացվի շահագրգիռ նախարարություններ և սոցգործընկերներին` կարծիքի:

	

	2.
	ՀՀ էկոնոմիկայի նախարարություն

03.08.2011թ.

N01/08.2/4295-11
	Նախարարությունն առարկություններ և առաջարկություններ չունի:


	
	

	3.
	ՀԱՄԿ
03.08.2011թ.

N05-01/15
	Առարկություններ և առաջարկություններ չունի:
	
	

	4. 
	ՀՀ ազգային վիճակագրական ծառայություն

03.08.2011թ.

26-2-29-1023
	1. Հավելված 1-ի 5-րդ կետի առաջին պարբերության մեջ նշված ՀՆԱ-ի իրական ծավալի ինդեքսի ցուցանիշը, սկսած 2011թ. հունվարից, հաշվարկվում է միայն եռամսյակային և տարեկան պարբերականությամբ: Փոխարենը` որպես տնտեսությունը բնութագրող ամսական ամփոփ ցուցանիշ, հաշվարկվում և հրապարակվում է Տնտեսական ակտիվության ցուցանիշը /ՏԱՑ/` զուտ ամսվա կտրվածքով: Ելնելով վերոնշյալից, հարկ է նկատի ունենալ, որ ՀՆԱ-ի իրական ծավալի ինդեքսի նախնական ցուցանիշն առկա է միայն 2011թ. առաջին եռամսյակի կտրվածքով և կազմել է 101.2%: Փոխարենը` ՏԱՑ-ը 2011թ. հունիսին 2010թ. հունիսի համեմատությամբ կազմել է 102.3%, իսկ 2011թ. հունվար-հունիսինը 2010թ. հունվար-հունիսի համեմատությամբ` 104.5%.

2. Հավելված 1-ի 5-րդ կետի երկրորդ պարբերության մեջ նշված գործազրկության մակարդակի ցուցանիշը հաշվարկվում է ոչ թե պահի դրությամբ, այլ ժամանակաշրջանի միջինի կտրվածքով.

3. նույն պարբերության <<Ըստ ԱՎԾ-ի կողմից 2010թ. ...>> նախադասությունը` տվյալների ճշգրտմամբ պայմանավորված, առաջարկվում է շարադրել հետևյալ խմբագրությամբ` <<Ըստ ԱՎԾ-ի կողմից 2010թ. իրականացված տնային տնտեսությունների կենսամակարդակի ամբողջացված հետազոտության տվյալների, գործազրկության մակարդակը` հաշվարկված ԱՄԿ-ի կողմից առաջարկվող մեթոդաբանությամբ, հանրապետության /19.0%/ միջինից բարձր է Կոտայքի /19.2%/, Լոռու /19.7%/, Շիրակի /22.0%/ մարզերում և Երևան քաղաքում /29.9%/>>.

4. նույն հավելվածի Գծապատկեր 1.-ում ներկայացված տվյալները չեն արտացոլում վերոնշյալ հետազոտության արդյունքները.

5. Հավելված 1-ի 5-րդ կետի երկրորդ պարբերության նախավերջին նախադասության մեջ հստակ չէ, թե տարեսկզբի համեմատ գործազուրկների թվաքանակում քանի± տոկոսային կետով է նվազել կանանց տեսակարար կշիռը.

6. նույն կետի չորրորդ պարբերության առաջին երկու նախադասությունները բովանդակային իմաստով նպատակահարմար է զետեղել յոթերորդ պարբերության մեջ.

7. նույն կետի հինգերորդ պարբերության վերջին նախադասության մեջ հարկ է նշել  երկարատև գործազուրկների թվաքանակում 50-ից բարձր տարիք ունեցողների տեսակարար կշիռը` արծարծվող խնդրի մասշտաբները հստակեցնելու նպատակով.

8. գծապատկեր 2-ի վերնագիրն առաջարկվում է խմբագրել <<...ըստ տարիքային խմբերի>>.

9. խնդրո առարկա որոշման նախագծում գործազրկության վերաբերյալ տարբեր գործիքներով հավաքագրված և տարբեր մեթոդաբանությամբ հաշվարկված ցուցանիշների առկայության պարագայում, Գծապատկեր 2-ում և Գծապատկեր 3-ում հարկ է նշել ներկայացված տվյալների աղբյուրները.

10. ՀՀ աշխատաշուկայի համակողմանի վերլուծության տեսանկյունից, գործազրկության ընթացիկ միտումների նկարագրությունից զատ, նպատակահարմար կլինի Հավելված 1-ի 5-րդ կետը հավելել նաև զբաղվածությանն առնչվող առանցքային ցուցանիշներով, որոնք զետեղված են ՀՀ ԱՎԾ-ի կողմից հրապարակվող <<ՀՀ սոցիալ-տնտեսական վիճակը 2011 թ. հունվար-հունիսին>> ամսական-տեղեկատվական զեկույցի <<1.4. Աշխատանքի շուկայի ցուցանիշներ>> ենթահատվածի <<1.4.1. Զբաղվածություն>> բաժնում.

11. Հավելված 1-ի 7-րդ կետի 5-րդ ենթակետում <<հաշվառված>> բառը հարկ է տեղափոխել <<աշխատաշուկայում>> բառից հետո:


	1.Առաջարկությունն ընդունվել է:

2.Առաջարկությունն ընդունվել է:

3. Առաջարկությունն ընդունվել է:

4.Առաջարկությունն ընդունվել է:

5.Առաջարկությունն ընդունվել է:

6.Առաջարկությունն ընդունվել է:

7.Առաջարկությունն ընդունվել է:

8.Առաջարկությունն ընդունվել է:

9.Առաջարկությունն ընդունվել է:

10.Առաջարկությունը չի ընդունվել :

11.Առաջարկությունը չի ընդունվել :


	1.Նախագծի հավելված 1-ի 5-րդ կետի առաջին պարբերության մեջ կատարվել են համապատասխան փոփոխություններ:

2. Նախագծի հավելված 1-ի 5-րդ կետի երկրորդ պարբերության մեջ կատարվել են համապատասխան փոփոխություններ:

3. Նախագծի հավելված 1-ի 5-րդ կետի երկրորդ պարբերության մեջ կատարվել են համապատասխան փոփոխություններ:

4. Նախագծի հավելվածի գծապատկեր 1.-ում տեղադրվել են տնային տնտեսությունների կենսամակարդակի ամբողջացված հետազոտության տվյալներ:

5. Հավելված 1-ի 5-րդ կետի երկրորդ պարբերության մեջ կատարվել են համապատասխան փոփոխություններ:

6. Հավելված 1-ի 5-րդ կետի չորրորդ պարբերության առաջին երկու նախադասությունները զետեղվել են յոթերորդ պարբերության մեջ:

7. Նախագծի հավելված 1-ի 5-րդ կետի հինգերորդ պարբերության վերջին նախադասության մեջ կատարվել են համապատասխան փոփոխություններ:

8. Գծապատկեր 2-ի վերնագիրում կատարվել է լրացում:

9. Գծապատկեր 2-ում և Գծապատկեր 3-ում նշվել են ներկայացված տվյալների աղբյուրները:

10. Ծրագրի նպատակը ոչ թե  աշխատաշուկայի բազմակողմանի և խորքային  վերլուծությունն է, այլ աշխատաշուկայում տիրող  իրավիճակի վերաբերյալ տեղեկատվություն ներկայացնելը:

11.Խոսքը վերաբեվրում է աշխատաշուկայում անմրցունակ համարվող այն անձանց, ովքեր հաշվառված են զբաղվածության պետական ծառայության տարածքային և մարզային կենտրոններում:



	5.
	ՀՀ կրթության և գիտության նախարարություն

11.08.2011թ.

N01/14/8955-11


	Առարկություններ և առաջարկություններ չունի:
	
	

	6.
	ՀՀ տարածքային կառավարման նախարարություն

11.08.2011թ.

03/15/5242-11
	Առարկություններ և առաջարկություններ չունի:
	
	

	7.
	Հայաստանի գործատուների հանրապետական
միություն
10.08.2011թ.N48
	1. 7-րդ կետի <<ակնկալվող արդյունքներ>> բաժնում ավելացնել <<Համագործակցել ՀԳՀՄ Զբաղվածության մասնավոր գործակալությունների ճյուղային միության հետ>> արտահայտությունը:

2. 25-րդ կետի առաջին սյունակում <<միջազգային կազմակերպություններ>>-ից հետո ավելացնել <<զբաղվածության մասնավոր գործակալություններ>>, այնուհետև շարունակել ինչպես տեքստում է:
	1. Առաջարկությունը չի ընդունվել :

2.Առաջարկությունն ընդունվել է:


	1. Առաջարկությունը ներառվել  է զբաղվածության կարգավորման 2012 թվականի պետական
ծրագրով նախատեսվող միջոցառումների ցանկում:
2.Զբաղվածության կարգավոր​ման 2012 թվականի պետա​կանծրագրով նախատեսվող միջոցառումների ցանկում կատարվել է համապա​տաս​խան փոփոխություն:



	8.
	ՀՀ արդարադատութ

յան նախարարություն

24.08.2011թ.

N01/5299-11
	Առաջարկություններ չունի:

